	

ԱՄՓՈՓ ՏԵՂԵԿԱՆՔ
«Հայաստանի  Հանրապետության  կառավարության 2017 թվականի օգոստոսի 24-ի № 1035-Ա որոշման մեջ փոփոխություն կատարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն 
29.03.2018թ. №01/9-5/5714-18                (03.04.2018թ. №01/9-5/5910-18  և 04.04.2018թ. №01/3-3/6101-18 գրությունների խմբագրությամբ)

	          «Հայաստանի  Հանրապետության  կառավարության 2017 թվականի օգոստոսի 24-ի № 1035-Ա որոշման մեջ փոփոխություն կատարելու մասին» ՀՀ կառավարության որոշման նախագծի հավելվածի (այսուհետ` Հավելված) 1.1 կետում նշված Հիմնադրին (Հայաստանի Հանրապետության) պատկանող արժեթղթերի անվանական արժեքը և քանակը փոփոխվել են` ՀՀ կառավարության 24.08.2017թ. № 1035-Ա որոշման մեջ նշված տվյալների հետ համեմատած: Ուստի հաշվի առնելով հետագայում ևս «Բարձրավոլտ էլեկտրացանցեր» ՓԲԸ-ի (այսուհետ` Ընկերություն) արժեթղթերի քանակի և արժեքի փոփոխության հնարավորությունը, առաջարկում ենք Հավելվածի 1.1 կետում տեղ գտած աղյուսակի համապատասխան տողերում փակագծերում նշել, թե արժեթղթերի քանակի և արժեքի վերաբերյալ տվյալները որ պահի դրությամբ են:
(29.03.2018թ. №01/9-5/5714-18)        
	Ընդունվել է:  

	
	Հիմք ընդունելով ս.թ. մարտի 29-ին ՀՀ ֆինանսների նախարարությունում ՀՀ էներգետիկ ենթակառուցվածքների և բնական պաշարների նախարարության ներկայացուցիչների հետ կայացած աշխատանքային քննարկման արդյունքները և հաշվի առնելով դրա ընթացքում վերջիններիս կողմից ներկայացված լրացուցիչ հիմնավորումները, մասնավորապես այն, որ շահութաբաժինների հաշվարկման համար հիմք է ընդունվում ընկերությունների ֆինանսական հաշվետվություններում ամրագրված զուտ շահույթի մեծությունը, իսկ «Բարձրավոլտ էլեկտրացանցեր» ՓԲԸ-ի (այսուհետ՝ Ընկերություն) պարագայում ֆինանսական հաշվետվություններով ամրագրված զուտ շահույթը պետք է ճշգրտվի էլեկտրական էներգիայի հաղորդման ծառայության սակագնով ստացված վարկերի մարման և սպասարկման համար նախատեսված գումարներով, դրամական հոսք չառաջացնող այլ հոդվածներով (արտարժույթի փոխարժեքային տարբերություն և այլն), ապա շահութաբաժինների հաշվարկման բազայում զուտ շահույթի կազմում անհրաժեշտ է ընդունել էլեկտրական էներգիայի հաղորդման ծառայության սակագնով նախատեսված շահույթը, հավատարմագրային կառավարչի կողմից արդյունավետ կառավարման արդյունքում իրականացված տնտեսումների հետևանքով ձևավորված շահույթը, ինչպես նաև Ընկերության կողմից իրականացված ներդրումային ծրագրերի արդյունքում սակագներով ստացված շահույթն՝ առանց հաշվի առնելու պետության կողմից տրամադրված արտոնյալ վարկերի հաշվին իրականացված ներդրումային ծրագրերը: Ի հավելումն տեղեկացվել է նաև, որ Ընկերության գործունեության իրականացման, այդ թվում՝ հիմնական տեխնիկատնտեսական ցուցանիշների պահպանման (կատարողականի) նկատմամբ շարունակական մոնիթորինգ և վերահսկողություն է իրականացվում ՀՀ հանրային ծառայությունները կարգավորող հանձնաժողովի կողմից, ինչն իսպառ բացառում է էլեկտրական էներգիայի հաղորդման ծառայության սակագնով ստացված գումարների ոչ նպատակային օգտագործումը կամ ընդհանրապես չօգտագործումը, որի դեպքում վերանում է ցանկացած ռիսկ՝ կապված արհեստական գերշահույթներ հայտարարագրելու հետ: 
Միաժամանակ տեղեկացվեց նաև, որ Հավատարմագրային կառավարչին Ընկերության հավատարմագրային կառավարումը 25 տարի ժամկետով տրամադրումը թույլ կտա Ծրագրում ներկայացված ներդրումային ծրագրերի իրականացման համար ներգրավել շուկայականից ցածր տոկոսադրույքով, 15-25 տարի մարման ժամկետով փոխառու միջոցներ:

Հաշվի առնելով վերոգրյալը հայտնում են.
· «Հայաստանի  Հանրապետության  կառավարության 2017 թվականի օգոստոսի 24-ի № 1035-Ա որոշման մեջ փոփոխություն կատարելու մասին» ՀՀ կառավարության որոշման նախագծով նախատեսվող ՀՀ կառավարության 2017թ. օգոստոսի 24-ի ««Բարձրավոլտ էլեկտրացանցեր» փակ բաժնետիրական ընկերության բաժնետոմսերով հավաստված իրավունքները հավատարմագրային կառավարման հանձնելու մասին» N 1035-Ա որոշմամբ հավանության արժանացած Հայաստանի Հանրապետության (որպես կառավարման հիմնա-դրի) և «Տաշիր Կապիտալ» ՓԲԸ-ի (որպես հավատարմագրային կառավարչի) միջև կնքված՝ 100 տոկոս բաժնեմասնակցությամբ ՀՀ սեփականություն հանդիսացող Ընկերության` «Բաժնետոմսերով հավաստված իրավունքների հավատարմագրային կառավարման» պայմանագրի նոր խմբագրության (այսուհետ՝ Պայմանագիր) 1.3 կետի համաձայն հիմնադրի կողմից հավատարմագրային կառավարման դիմաց հավատարմագրային կառավարչի վարձատրության չափի 50/50 տոկոս համամասնության առնչությամբ առարկություններ չունենք: 
Միաժամանակ առաջարկում են Պայմանագրում նախատեսել դրույթ՝ համաձայն որի յուրաքանչյուր հաշվետու տարվա արդյունքներով շահութաբաժինները հաշվարկվում են աուդիտի ենթարկված ֆինանսական հաշվետվություններում ամրագրված շահույթի մեծության հիման վրա:
(03.04.2018թ. №01/9-5/5910-18)
	


















































Ընդունվել է: Պայմանագրի 1.3 կետում ավելացվել է համապատասխան դրույթ:

	
	· Հաշվի առնելով այն հանգամանքը, որ առանց ՀՀ կառավարության երաշխիքի նախատեսվում է ներգրավել շուկայականից ցածր 15-25 տարի մարման ժամկետով փոխառու միջոցներ, ինչպես նաև իրականացնել շարունակական բարեփոխումներ՝ ապահովելով Ծրագրի կատարման ընթացքում ակնկալվող արդյունքների անընդհատ բարելավումը (մասնավորապես` Ընկերության սեփականությունը հանդիսացող ենթակայանների, էլեկտահաղորդման գծերի և այլ հիմնական միջոցների վերակառուցում կամ արդիականացում), հայտնում ենք, որ  Պայմանագրի 4.2 կետում նշված պայմանագրի գործողության ժամկետի փոփոխության` սահմանված 5 տարվա փոխարեն 25 տարի նախատեսելու կապակցությամբ առարկություններ չունեն:
(03.04.2018թ. №01/9-5/5910-18)
	

	
	         Հավելվածի 2.13-րդ կետի վերաբերյալ հայտնում են, որ եթե «Բարձրավոլտ էլեկտրացանցեր» ՓԲԸ-ն «Գնումների մասին» ՀՀ օրենքի 2-րդ հոդվածի իմաստով հանդիսանում է հանրային կազմակերպություն, ապա վերջինիս վերաբերյալ դիտողություններ չունենք: Հակառակ դեպքում առաջարկում են Հավելվածից հանել հիշյալ կետը:
  (29.03.2018թ. №01/9-5/5714-18)                
	Ընկերությունը «Գնումների մասին» ՀՀ օրենքի 2-րդ հոդվածի 1-ին կետի 2-րդ ենթակետի իմաստով  հանրային կազմակերպություն է, հետևաբար այս կետը չի հանվում Հավելվածից:

	
	ՀՀ էներգետիկ ենթակառուցվածքների և բնական պաշարների նախարարության կողմից ներկայացված Հայաստանի Հանրապետության կառավարության 2017 թվականի օգոստոսի 24-ի N1035-Ա որոշման մեջ փոփոխություն կատարելու մասին ՀՀ կառավարության որոշման նախագծին կից հավելվածի 3.5 կետում ՀՀ ֆինանսների նախարարության աշխատակազմի ֆինանսաբյուջետային վերահսկողության տեսչության կողմից Բարձրավոլտ էլեկտրացանցեր ՓԲԸ-ում իրականացված ստուգումների արդյունքներով 24.12.2015թ. N30-Ա ակտով արձանագրված՝ ՀՀ պետական բյուջե վճարման ենթակա 924.065,2 հազ. դրամ շահութաբաժնի պարտավորության և կետանցի օրվանից այդ գումարի նկատմամբ հաշվարկված տոկոսների (որը 2018թ. ապրիլի 1-ի դրությամբ կազմել է 212,0 մլն դրամ) չեղարկման դրույթի փոխարեն այլ դրույթ նախատեսելու առաջարկության վերաբերյալ հայտնում են, որ առարկություններ չունեն, հաշվի առնելով ընկերությունը հավատարմագրային կառավարման հանձնելու, հիշյալ գումարն ընկերության կանոնադրական կապիտալում ներդնելու և այդ չափով այն ավելացնելու հանգամանքները:   
(04.04.2018թ. №01/3-3/6101-18)
	Հավելվածի 3.5 կետը շարադրվել է նոր խմբագրությամբ

	
	         Հավելվածի 3.6 կետով Հիմնադրի վրա դրվող պարտականությունը («Հիմնադիրը պարտավոր է ապահովել, որպեսզի համապատասխան ապահովագրավճարները՝ որպես ծախս հաշվի առնվեն Ընկերության կողմից էլեկտրաէներգիայի հաղորդման ծառայության մատուցման սակագնի հաշվարկում») լրացուցիչ հիմնավորման կարիք ունի, քանի որ Հանրային ծառայությունները կարգավորող հանձնաժողովը առաջնորդվում է օրենքով սահմանված կարգավորման հիմնական սկզբունքներով: Մասնավորապես, նշված սկզբունքներից է կարգավորող մարմնի որոշումների ընդունման կոլեգիալությունը և անկախությունը, սպառողների և կարգավորվող անձանց շահերի հավասարակշռումը` սպառողներին որակյալ ծառայությունների մատուցում երաշխավորելու համար անհրաժեշտ իրավատնտեսական նախադրյալների ձևավորման և ծառայությունների հիմնավորված սակագների սահմանման միջոցով, միաժամանակ ապահովելով ներդրողների՝ ռիսկերին համարժեք, ողջամիտ հասույթ ստանալու հնարավորությունը:
(29.03.2018թ. №01/9-5/5714-18)                
	Ընդունվել է: Կատարվել է խմբագրում:

	
	       Հավելվածի 6.5 կետով նշվում է, որ պայմանագրի գործողության ողջ ընթացքում Ընկերության վրա չեն տարածվում հետևյալ որոշումները, ինչպես նաև այդ որոշումների կարգավորման առարկային վերաբերող ՀՀ կառավարության կողմից նոր ընդունվող այլ որոշումները: 
	Այս կապակցությամբ հայտնում են, որ «Իրավական ակտերի մասին» ՀՀ օրենքի 2-րդ հոդվածի համաձայն՝ իրավական նորմն օրենքով սահմանված դեպքերում և սույն օրենքով սահմանված կարգով` Հայաստանի Հանրապետության ժողովրդի, Հայաստանի Հանրապետության պետական կամ տեղական ինքնակառավարման մարմինների` իրենց լիազորությունների շրջանակում ընդունած վարքագծի կանոնն է, որն ունի ժամանակավոր կամ մշտական բնույթ, նախատեսված է մեկանգամյա կամ բազմակի կիրառման համար և պարտադիր է անորոշ կամ որոշակի (բայց ոչ անհատական) անձանց համար: Հետևաբար, եթե վկայակոչված իրավական ակտերն իրենց տեսակով կիրառելի են ներկայացված պայմանագրի նկատմամբ՝ ապա պայմանագրով չի կարող սահմանվել կիրառման սահմանափակման վերաբերյալ բացառություն, ուստի առաջարկում ենք Հավելվածից հանել նշված կետը:
(29.03.2018թ. №01/9-5/5714-18)
	Ընդունվել է, կետը հանվել է:

	
	       Հավելվածի 8.6 կետում նշվել է «Հիմնադիրը պատասխանատվություն է կրում Հավատարմագրային կառավարչի առջև հնարավոր վնասի և բաց թողնված օգուտի համար՝ օրենքով սահմանված կարգով» արտահայտությունը:
Վերոնշվածի կապակցությամբ առաջարկում են «կառավարչի առջև» բառերից հետո ավելացնել «իր մեղքով» բառերը, իսկ «հնարավոր» բառի փոխարեն նշել «հասցված» բառը:
(29.03.2018թ. №01/9-5/5714-18)                
	Ընդունվել է:

	ՀՀ հանրային ծառայությունները կարգավորող հանձնաժողով
(23.03.2018թ. №ՌՆ/2.2-25/212-18)
	Դիտողություններ և առաջարկություններ չկան
	

	ՀՀ արդարադատության նախարարություն
(03.04.2018թ. №01/52579-18)
	Դիտողություններ և առաջարկություններ չկան
	



